











Aspaldi, galaxia
urrun batean,

estralurtar lerdetsu 0
batzuek energia-iturri

berriztagadrria eta

garbia aurkitu zuten:
mukia!
(Tira, garbia-edo...) e a
Arazo bat besterik ez zegoen:
mukirik onena izaki mota jakin
batek sortzen zuen.

Gizakiak.

Baina gizakiak oso ezohikoak
ziren ingurv haietan. Hori horrela, urte gutxian, beren
eguzki-sistemako mukirik hoberena erabat agortu zuten
estralurtarrek.

Orduantxe sortu zen ZAKAR: Ziberespazioko
Estralurtar Arrotz eta Krakatsuen Armada.
Eginkizuna: gizakiak aurkitzea eta muki guzti-guztiak
lapurtzea. Horretarako, espazio-ontziak bidali
Zituzten unibertsodren lauv bazterretara, barnean
estralurtarren arraza nagusien ordezkariak zihoazela.
Espazio-ontzietako hiru betiko galdu ziren. Baina bat

gizakiz betetako planeta batean lurreratu zen.

Hemen






1 ARTALA

Beste edozein larunbat bezala hasi zen hura
ere, baina Jack Bradyk ez zekien asteburu
horretantxe hasiko zela nekez ahaztuko zuen
abentura.

Jack Brady, itxuraz, ez zen oso berezia, baina
egiazki, bazen.

Jackek bederatzi urte zituen, eta bere adineko
umeekin alderatuta txikixeagoa
bazen ere, hazpegiak eta

aurpegiera arruntak zituen.




Haren lagun Rubyk zioen bezala,
“begi urdin ikusgarriak” zituen, baina
optikariaren arabera “alfer hutsak” ziren,
eta horrexegatik betaurrekoak jarri zizkioten.
Tentel itxura ematen zioten, baina, egia

esan, ez zitzaion gehiegi axola; izan ere,

jenio bat zen.

Jack asmatzailea zen:
beti zebilen ideia
berriak garatzen eta
zaharrak hobetzen. Eta
ziur zegoen asmakizun
horiek noizbait
ospea eta fama
ekarriko zizkiotela.

Bien bitartean, baina,

bazuen eginkizun
garrantzitsuago bat:
ZANTAR agentea izatea. ZANTAR agentzia
sekretu bat zen, helburu nagusitzat
Lurra espazioko estralurtarren erasotik
babestea zuena.

Jackek berriki ekin zion borrokari, nahiz eta
hasieran hori guztia adarjotze hutsa besterik
ez zela pentsatu. Tira, harik eta estralurtar bat
aurrez aurre izan zuen arte: Marmolagarroa,
marmokaren eta olagarroaren arteko nahasketa
nazkagarri eta beldurgarria. Oskar lagun minari
eta Ruby lagun berriari esker, Jackek izaki
hilgarri hura garaitzea lortu zuen, eta planeta
estualditik atera. Orduz geroztik, erne zebilen
Jack, Bob misteriotsuak hurrengo misioa noiz
aginduko zain, hura baitzen ZANTAR agentzian
zuten kontaktua.

Baina astebete joana zen hori guztia gertatu
zenetik. Bitarte horretan, giroa ezin lasaiago
egon zen. Jacken maskota berriak, Snivelek,
baizik ez zion gogorarazten gertatutakoa
benetakoa izan zela eta ez amesgaiztoa. Snivel
itxura eraldatzeko ahalmena zuen robota zen,
ZANTAR agentziak estralurtarren teknologia
erabiliz sortua.

Txakur forma zuenean, Jacki

informazio erabilgarria ematen

zion bilatu beharreko estralurtarrei buruz.
Baina, haiek harrapatzen ere laguntzen zion,
eta 0so modu zuzenean, gainera! Jackek “Snivel,
tranpa aktibatu!” esan bezain azkar, Snivelek
txakur forma eraldatu, eta estralurtarrentzako
tranpa bihurtzen zen, edozein motatako
estralurtar xurgatzeko prest.

Arazo bat besterik ez zegoen: Snivelek
estralurtarraren azpi-azpian egon behar zuen
tranpa aktibatzean. Horrek sekulako lanak
eman zizkien Marmolagarroa igerilekuan
harrapatzeko. Jackek ez zuen inoiz pentsatu
txakurrentzat asmatutako urpekari-jantzia hain
erabilgarria suertatuko zitzaionik...

Baina, egia esan, hura ez zen arazo bakarra.
Bazen arazo larriago bat. ZANTAR agentziak
Snivelen diseinuan egindako hanka-sartze baten
ondorioz, txakur robotak hiru begi zituen
biren ordez!

KLANKA!

Berrogeita bigarren aldiz azken ordubetean,

Snivel lurrera erori zen berriz.

Hirugarren begia itxita mantentzeko
ahaleginetan zebilen, Jackek esan baitzion
horrela ez zela gainerako txakurren artean
gehiegi nabarmenduko; baina, eginahalak
eginagatik, ez zirudien oreka galdu gabe
lortuko zuenik.

—Har ezazu atseden pixka bat, Snivel —esan
zion Jackek.

—Ez al da ba garrantzitsua? —erantzun zion
txakur robotak.

—Jakina baietz, baina lurraren kontra kolpeka
jarraituz gero, ama erotuko duzu.

TTAK! TTAK!

—FEta, orain, zertan ari zara?
—galdetu zion Jackek.




